
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(২৮)



পরায়ণ ছিলেন। তন্নিমিত্তে যখন তিনি ঈশ্বরোপাসনা ও ধর্ম্ম পুস্তকের গীত সকল গান করিতেন, তখন ঐ স্থানের দাসনীচয়েরা তচ্ছ্রবণার্থে তাহার কুটিরে আগমন করিত। যে হেতুক দাসগণের অন্য কোন ধর্ম্ম মন্দির ছিল না। আমেরিকা দেশস্থ ভদ্রলোকেরা দাসগণের সহিত একত্রে ঈশ্বরোপাসনা করিত না। দাসেরা তাহাদিগের সমীপে অতি অধম বলিয়া পরিগণিত হইত।

 অধুনা শিলবাই সাহেবের একটী গুণবান্ সন্তান ছিল, যাঁহার নাম জর্জ শিলবাই। তিনি বিদ্যালয়ে পরীক্ষা প্রদান করিয়া বিস্তর পুরস্কার প্রাপ্ত হইয়াছিলেন। তিনি অনকেলটমকে অতিশয় ভাল বাসিতেন। প্রতিদিন সদ্যার সময় তিনি কুটীরে আগমন করত টমকে লিখাইতেন এবং উত্তম উত্তম পুস্তক অধ্যয়ন করাইতেন। টমের অত্যন্ত ইচ্ছা ছিল যে, তিনি ধর্ম্মপুস্তক উত্তমরূপে পাঠ করিতে পারেন এবং তাহার সহধর্ম্মিণী লূ, সুপকারিণী জর্জশিলবাইয়ের নিমিত্তে অতি সুখাদ্য দ্রব্য সকল রন্ধন করিয়া দিতেন এবং যখন তিনি টমকে শিক্ষা প্রদানার্থে তথায় গমন করিতেন, তখন সন্তান গুলিন পরিবেষ্টিতা হইয়া তাহাকে রন্ধন করিতে দেখিয়া অতিশয় প্রীতি পাইতেন, কিন্তু কি দুঃখের বিষয়, এরূপ সুখের অবস্থা বিস্তর দিন রহিল না। যে হেতুক শিলবাই সাহেবের প্রচুর অর্থ না থাকাতে এক জন ক্রীতদাস ব্যবসায়ির নিকটে কিছু টাকা ধার করিয়াছিলেন, তাহার পরিশোধের জন্য পূর্ব্বে

				 এই পাতা শেষ সম্পাদিত হয়েছে ১১:০১টার সময়, ২ সেপ্টেম্বর ২০২১ তারিখে।

